ՀԻՄՆԱՎՈՐՈՒՄ
«Հայեցակարգերի, ռազմավարությունների, ծրագրերի
կազմման մեթոդական
ուղեցույցին հավանություն տալու մասին» 
Հայաստանի Հանրապետության կառավարության 

արձանագրային որոշման ընդունման
Ընթացիկ իրավիճակը և առկա խնդիրները 

Ներկայումս հայեցակարգերի, ռազմավարությունների, ծրագրերի կազմման և ներկայացման կոնկրետ ընթացակարգեր նախատեսված չեն: Արդյունքում ստեղծվել է այնպիսի իրավիճակ, որ տարբեր պետական մարմինների կողմից մշակվող հայեցակարգերի, ռազմավարությունների կամ ծրագրերի կառուցվածքները և բովանդակությունը միմյանցից էականորեն տարբերվում են և, ըստ էության, այդ հարցում միասնական մոտեցում  առկա չէ, ինչը իրավական որոշակիության տեսանկյունից, թերևս, արդարացված չէ: 
Առաջարկվող լուծումները
Նշված խնդրին լուծում տալու նպատակով և ի կատարումն ՀՀ  կառավարության  մշտապես  գործող  ֆինանսատնտեսական  նախարարարական  կոմիտեի  2014  թվականի հունվարի 16-ի նիստի N23.20/[183286]-14 արձանագրության՝ առաջարկվում է ընդունել «Հայեցակարգերի, ռազմավարությունների, ծրագրերի կազմման  մեթոդական  ուղեցույցին  հավանություն տալու մասին» ՀՀ կառավարության արձանագրային որոշման նախագիծը, որով ամրագրվել են հայեցակարգերի, ռազմավարությունների, ծրագրերի մշակման և ներկայացման հստակ մեխանիզմներ, միաժամանակ կանոնակարգվել է, թե դրանցից յուրաքանչյուրն ինչ բովանդակություն պետք է ունենա: 
Ակնկալվող արդյունքը
 Նախագծի ընդունման արդյունքում հայեցակարգերի, ռազմավարությունների,  ծրագրերի  կազմման  և ներկայացման  գործընթացում հանրապետական գործադիր մարմինների կողմից կապահովվի պետական  միասնական  գործելաոճ:
ՏԵՂԵԿԱՆՔ
«Հայեցակարգերի, ռազմավարությունների, ծրագրերի կազմման 
 մեթոդական ուղեցույցին հավանություն տալու մասին» 

Հայաստանի Հանրապետության կառավարության 

արձանագրային որոշման ընդունման դեպքում այլ իրավական ակտերում փոփոխություններ և լրացումներ կատարելու 
անհրաժեշտության կամ բացակայության մասին
«Հայեցակարգերի, ռազմավարությունների, ծրագրերի կազմման մեթոդական    ուղեցույցին   հավանություն  տալու  մասին»  Հայաստանի Հանրապետության կառավարության արձանագրային որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:

ՏԵՂԵԿԱՆՔ
«Հայեցակարգերի, ռազմավարությունների, ծրագրերի
կազմման  մեթոդական ուղեցույցին հավանություն տալու մասին» 

Հայաստանի Հանրապետության կառավարության 

արձանագրային որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների
 էական ավելացման կամ նվազեցման մասին
«Հայեցակարգերի,  ռազմավարությունների,  ծրագրերի կազմման  մեթոդական    ուղեցույցին   հավանություն   տալու   մասին»  Հայաստանի Հանրապետության կառավարության արձանագրային որոշման ընդունման դեպքում պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի առաջանում։
